
ABSTRAK 

Kawasan kajian terletak di bahagian pantai barat Kudat yang meliputi kawasan seluas 72 

km2 yang mana dibatasi oleh garis lintang 6° 55.95'U - 7°02.5'U dan garis bujur 

116°41.85'T - 116°45.1'T. Objektifkajian ini adalah untuk mengkaji stratigrafi, geologi 

struktur dan juga morfologi pantai kawasan kajian. Ia juga merangkumi proses 

pembentukkan morfologi pantai yang mana melibatkan arah canggaan dan tektonik 

kawasan kajian. Kawasan ini telah dipetakan sebagai Formasi Kudat (Ahli Batu Pasir 

Tajau) di bahagian utara yang mana meliputi kawasan dari Tanjung Simpang Mengayau 

hingga Kampung Kimihang manakala di bahagian Tanjung Bangau pula iaitu di bahagian 

selatan kawasan kajian pula dipetakan sebagai Formasi Wariu dalam Zon Sesar Kudat. 

Formasi Kudat berusia Miosen Awal - Eosen Akhir, Formasi Wariu berusia Miosen 

Lewat - Oligosen Tengah manakala Zon Sesar Kudat berusia Miosen Tengah. Struktur 

kawasan kajian pula dikawal oleh aktiviti tektonik yang berlaku pada Miosen Tengah. 

Aktiviti tektonik yang berlaku ini menyebabkan terdapatnya Zon Sesar Kudat di mana 

sesarnya mempunyai arah canggaan Barat Laut - Tenggara. Ia juga menyebabkan 

terbentuknya Antiklin Kulambuh dalam Formasi Kudat. Kajian geomorfologi pantai pula 

menunjukkan bahawa kawasan kajian terdiri daripada tiga jenis pantai iaitu pantai 

berpasir, berbatu dan berterumbu karang. Pembentukkan morfologi pantai di kawasan 

kajian pula dikawal oleh tekto~ stratigrafi dan juga struktur batuan. Selain itu, arus juga 

memainkan peranan penting dalam pembentukkan morfologi pantai seperti beting pasir 

dan tombolo. 

ABSTRACT 

The study area is located at the western part of Kudat and occupies an area of about 

72km2. It is bounded by longitudes 6° 55.95'N - 7°02.5'N and longitudes 116°41.85'E -

116°45.1 'E. The objectives of this study are to study about stratigraphy, structural 

geology and coastal geomorphology of the study area. Beside that, the objectives is also 

to study the geomorphological processes which includes the tectonics and the 

compressional direction of the study area. This area has been mapped as the Kudat 

Formation (Tajau Sandstone Member) at the north which covered the area from Tanjung 

Simpang Mengayau to Kimihang Village while at the southern part of study area which 

knew as Tanjung Bangau has been mapped as Wariu Formation in Kudat Fault Zone. The 

age of Kudat Formation is Early Miocene - Late Eocene, the Wariu Formation (Late 

Miocent}- Middle Oligocene) while Kudat Fault Zone is Middle Miocene. The structural 

of the study area is controlled by the tectonic activities which occured during Middle 

Miocene. This activities are believedly related in the forming of KUdat Fau)t Zone. The 

fault is trended at the Northwest - Southeast. This fault is also related with the forming of 

Kulambuh Anticline in the Kudat Formation. The coastal of geomorphologic study shows 

that the area consists of three types of beach that is sandy, rocky and coral reef beach. The 

morphology form of the study area is controlled by the tectonic, stratigraphy and the rock 

structures. The current also help in forming the morphology of the coastal area such as 

tombolo and barrier. 

BABI 

PENDAHULUAN 

1.1 Tujuan 

Penulisan ilmiah ini bertujuan untuk memenuhi salah satu daripada syarat-syarat wajib 

bagi memperolehi Ijazah Sarjana Muda Sains dengan kepujian sepertimana yang telah 

ditetapkan oleh Sekolah Sains dan Teknologi, Universiti Malaysia Sabah. 

Kajian ini pula bertujuan mengkaji geologi am di kawasan pantai barat Kudat, 

Sabah dari segi litologi, stratigrafi dan geologi struktur. Ia juga bertujuan mengkaji 

geomorfologi pantai di kawasan kajian di mana kajian meliputi perbezaan arus sekarang 

dan arus kuno, hubungan di antara garis pantai dengan jurus, jenis sungai, hubungan 

antara batu atau pasir dengan ombak, jenis kawasan pantai dan hubungan di antara air 

pasang dan surut. Tujuan terakhir pula adalah untuk mengkaji mekanisma-mekanisma 

yang terlibat dalam penghasilan morfologi pantai di kawasan kajian yang meliputi 

kedudukan tektonik dan arah canggaan. 

1.2 Lokasi Kawasan Kajian Dan Perhubungan 

Kawasan kajian terletak di bahagian pantai barat Sabah (Rajah 1.1) iaitu kira-kira tiga 

jam perjalanan dari Kota Kinabalu. Lokasi spesifIknya ialah di antara Tanjung Simpang 

Mengayau dan Tanjung Bangau. Ia terletak di antara latitud 6° 55.95' U - 7°02.5'U dan 

longitud 116°41.85'T - 116°45.1'T serta meliputi kawasan seluas 72 km2 (12 km X 6 km) 

(Rajah 1.2). 

1.3 Metodologi 

Kajian ini telah dibahagikan kepada empat peringkat iaitu: 

a. Kajian awal 

b. Kerjalapangan dan persampelan 

c. Analisis data dan kajian di makmal 

d. Penulisan laporan 

1.3.1 Kajian Awal 

Kajian awal adalah penting sebelwn memulakan sesuatu kajian. Ia meliputi kajian oleh 

pengkaji-pengkaji terdahulu iaitu melalui jurnal, tesis dan memoir serta membuat peta 

dasar untuk ke lapangan. Ini akan memudahkan pemahaman mengenai kawasan kajian. 

Data mengenai kajian oleh pengkaji-pengkaji terdahulu banyak diperolehi dari 

Perpustakaan Jabatan Mineral dan Geosains cawangan Sabah. Data juga turut diperolehi 

dari Perpustakaan Universiti Malaysia Sabah, Perpustakaan Universiti Kebangsaan 

Malaysia dan Sekolah Sains dan Teknologi, Universiti Malaysia Sabah. Proses untuk 

membuat peta dasar melibatkan penggunaan fotograf udara dan peta topografi. Fotograf 

udara diperolehi dari Unit Foto Udara, Wisma Dixon, Sabah (Jadual 1.1). Peta topografi 

pula diperolehi dari Perpustakaan Universiti Malaysia Sabah. Peta yang digunakan ialah 

Sirl T738 Edisi I-PPNM lembar (sheet) 7632. 

Jaduall.l Fotografudara kawasan kajian 

GARIS PENERBANGAN ARAB NO. SIRI 

PENERBANGAN 

SA 0064 LIS E 140 -141 

SA 0064 L 16W 136 - 138 

SA 0065 L 14W 122 

Sa 0066 L 18 C 89-90 

1.3.2 Kerjalapangan dan Persampelan 

Semasa di lapangan, perkara pertama yang dilakukan ialah mengenalpasti singkapan yang 
/ 

:-::; sesuai untuk dikaji. Singkapan yang telah dipilih itu kemudiannya akan dijadikan sebagai . .-,' 
, '. ::~ 

lokaliti atau stesen kajian. Bacaan longitud dan latitud mestilah diambil di setiap stesen. . _ :=Ji 

Bacaan jurus kemiringan lapisan, sesar, lipatan dan kekar juga diambil jika ada. Sebagai 

bukti dan analisis selepas ketjalapangan, gambar mestilah diambil dan arab 

penggambaran mestilah diketahui. Sebarang proses geomorfologi yang berlaku di 

kawasan kajian turut diperhatikan. Akhir sekali, sampel yang segar dan sesuai diambil 

dari setiap stesen untuk analisis di makmal. 

, j::: 

'_ V5 
I :; 

1.3.3 Analisis Data dan Kajian di Makmal 

Data yang telah dikumpulkan seperti bacaan jurus kemiringan lapisan, Jipatan, seRar dan 

kekar yang telah diambil akan dianalisa menggunakan gambarajah roset dan stereonet. Ia 

juga melibatkan penentuan proses morfologi di kawasan kajian. Kajian di makmal pula 

melibatkan sampel segar dari kawasan kajian. Sampcl terschut akan dibuat irisan nipis 

untuk menentukan mineral-mineral yang terdapat dalam batuan tersebut dan seterusnya 

mengenalpasti secara tepat jenis batuan di kawasan kajian. 

1.3.4 Penulisan Laporan 

Satu penulisan laPOrdU akan dibuat yang mana mengambilkira semua maklumat yang 

dipcrolehi dari tiga peringkat yang terdahulu. Jajuga melibatkan penghasilan peta geologi 

yang baru bagi kawasan kajian. 

1.4 Kajian Terdahulu 

Kawasan kajian meliputi Formasi Kudat dari Tanjung Simpang Mengayau ke Kampung 

Kimihang dan Formasi Cert-Spilite di kawasan Tanjung Bangau. 

Mengikut Clement dan Keij (1958) Formasi Kudat boleh dibahagikan kepada 

enam ahli iaitu: 

a. Ahli Batu Pasir Tajau (Ku T) 

b. Ahli Batu Pasir Sikuati (Ku S) 

c. Ahli Serpih Oarau (Ku Oa) 

d. Ahli Gomantong (Ku 0) 

e. Ahli Sirar (Ku Si) 

f. Ahli Dudar (Ku D) 

.Mengikut Tongkul (1993) pula, Formasi Kudat kebanyakannya terdiri daripada 

sedimen laut cetek yang dicirikan oleh lapisan batu pasir berkapur dan syal berlensa serta 

dasar yang terdiri daripada batu kapur. Fosil yang ditemui membuktikan bahawa formasi 

itu berusia Akhir Eosen Tengah.. Tongkul (1980, 1994) telah menulis laporan kajian 

mengenai aspek tektonik dan struktur kawasan Utara Sabah, tennasuk juga kawasan 

Semenanjung Kudat. 

